
I Z V J E Š T A J – I Z V J E Š Ć E

O REVIZIJI FINANSIJSKOG-FINANCIJSKOG IZVJEŠTAJA-IZVJEŠĆA

Na dan 31. decembra-prosinca 2002. godine

FEDERALNO MINISTARSTVO PROMETA I KOMUNIKACIJA

Sarajevo, juni-lipanj 2003. godine

MENADŽMENTU 

FEDERALNOG MINISTARSTVA PROMETA I KOMUNIKACIJA

IZVJEŠTAJ REVIZORA

1. Izvršili smo reviziju finansijskih izvještaja i poslovanja FEDERALNOG MINISTARSTVA PROMETA I KOMUNIKACIJA, za finansijsku 2002. godinu. Naša odgovornost je da u skladu sa opće prihvaćenim revizijskim standardima i standardima Međunarodne organizacije vrhovnih revizorskih institucija – INTOSAI i Zakonom o reviziji budžeta F BiH, izvršimo godišnju reviziju finansijskih izvještaja i damo mišljenje zasnovano na našem pregledu. Odgovornost menadžmenta je da ispuni svoje zakonske obaveze u provođenju propisanih djelatnosti FEDERALNOG MINISTARSTVA PROMETA I KOMUNIKACIJA na efektivan način i u skladu sa pozitivnim zakonima i propisima. Menadžment je, također, odgovoran za finansijske izvještaje.

2. Reviziju smo obavili u skladu sa generalno prihvaćenim revizijskim standardima F BiH i INTOSAI standardima. Ovi standardi zahtijevaju da reviziju planiramo i obavimo s ciljem postizanja razumne osnove za procjenu da li finansijski izvještaji predstavljaju tačan i istinit prikaz poslovanja tokom godine i stanja na kraju godine, odnosno da li su finansijske transakcije izvršene u skladu sa zakonskim propisima. Revizija podrazumijeva, naknadni pregled i provjeru računovodstvenih promjena kod budžetskog korisnika, u cilju ustanovljavanja njihove usklađenosti sa unaprijed postavljenim kriterijima, na temelju ispitivanja, testiranja i prikupljanja dokaza, koji potkrepljuju iznose i objave u finansijskim izvještajima. Vjerujemo da je izvršena revizija pouzdan osnov za izražavanje našeg mišljenja.      

3. Nakon obavljene revizije skrećemo pažnju na sljedeće :
· Menadžment Federalnog ministarstva prometa i komunikacija nije uspostavio cjelovit sistem interne kontrole kao i sistem računovodstvenih procedura i politika, kako bi se sa sigurnošću ostvarila efikasnost poslovanja, postupanje po važećim zakonskim propisima i pouzdanost izvještaja o rezultatima poslovanja;

· Nisu donešeni pisani kriteriji za doznačavanje tekućih transfera korisnicima, kako bi se procijenila ekonomska opravdanost vršenja tranfera na ovaj način;

· Slab nadzor nad utroškom sredstava doznačenih Željeznicama F BiH (15.000.000 KM) i Direkciji cesta F BiH (14.250.000 KM);

Ministarstvo je smješteno na dvije odvojene lokacije što izaziva povećane troškove unajmljivanja imovine i opreme, putnih troškova, goriva, smještaja uposlenika i troškove odvojenog života;

U skladu sa članom V stav 7. Uputstva o izvršavanju budžeta sa jedinstvenog računa Trezora nisu poduzete sve mjere za osiguranje, ubiranje i čuvanje javnih prihoda, evidentiranje istih, kao i adekvatne mjere u cilju naplate;

· Internim aktom nisu regulirane računovodstvene politike vezane za evidentiranje poslovnih promjena, u skladu sa članom 10. Zakona o računovodstvu i prema Načelima od 146. do 166. Kodeksa i Računovodstvenih načela.

4. Na osnovu iznijetih nepravilnosti iz tačke 3., dajemo negativno mišljenje o finansijskim izvještajima FEDERALNOG MINISTARSTVA PROMETA I KOMUNIKACIJA na dan 31.12.2002. godine.

IZVJEŠTAJ 

O OBAVLJENOJ REVIZIJI

FINANSIJSKIH IZVJEŠTAJA

FEDERALNOG MINISTARSTVA PROMETA I KOMUNIKACIJA

NA DAN 31.12.2002. GODINE

1 UVOD

Na osnovu ovlaštenja, a u skladu sa Zakonom o reviziji budžeta/proračuna u F BiH, obavljena je revizija finansijskih izvještaja na dan 31.12.2002. godine FEDERALNOG MINISTARSTVA PROMETA I KOMUNIKACIJA.

Ured za reviziju budžeta/proračuna F BiH treći put vrši reviziju finansijskih izvještaja Federalnog ministarstva prometa i komunikacija. Reviziju je izvršio tim u sastavu:

Fuad Velić, dipl.oec. ovlašteni revizor

Dijana Šutalo, dipl.oec. mlađi revizor

Revizija je izvršena u periodu od 24.03.2003. do 28.03.2003. godine u prostorijama ministarstva u prisustvu ovlaštenih predstavnika ministarstva.

2 OPĆI  PODACI

Federalno ministarstvo prometa i komunikacija je osnovano u skladu sa Zakonom o federalnim ministarstvima i drugim tijelima federalne uprave. 

Federalno ministarstvo prometa i komunikacija obavlja upravne, stručne i druge poslove utvrđene zakonom koji se odnose na ostvarivanje nadležnosti Federacije u oblasti prometa i komunikacija.

Pravilnik o unutrašnjoj organizaciji ministarstva donio je Ministar, na koji je Vlada F BiH dala saglasnost. 

Navedenim Pravilnikom za obavljanje poslova i zadataka iz nadležnosti Ministarstva organizovane su sljedeće osnovne organizacione jedinice:

Kabinet ministra

Sektor prometa

Sektor prometnih komunikacija

Sektor telekomunikacija

Sektor upravno-pravnih i općih poslova

Odjeljenje za ekonomsko-finansijske poslove

Inspektorat

Obavljanjem stručnih poslova iz djelokruga Federalnog ministarstva prometa i komunikacija rukovodi ministar


Sjedište Federalnog ministarstva prometa i komunikacija je u Mostaru.

Federalno ministarstvo prometa i komunikacija se finansira iz Budžeta F BiH i vlastitih prihoda koji se uplaćuju direktno na Trezor.

U Federalnom ministarstvu prometa i komunikacija na dan 31.12.2002. godine bilo je uposleno 32 radnika. 

3 CILJ REVIZIJE 

Cilj revizije finansijskih izvještaja je da omogući revizoru da izrazi mišljenje o tome da li su finansijski izvještaji pripremljeni, u svakom značajnom pogledu, u skladu sa ukupnom važećom zakonskom regulativom.

Revizija je planirana i izvršena sa ciljem pribavljanja realne osnove da li finansijski izvještaji odražavaju tačan i istinit prikaz poslovanja tokom godine i stanja na kraju godine, kao i dosljednog provođenja zakonskih propisa u poslovanju i to :

da li je budžetski korisnik postupio po preporukama datim u prethodnoj reviziji;

da li je sistem internih kontrola uspostavljen i postavljen u cilju sprečavanja i otkrivanja pogrešnih prikazivanja;

da li je ministarstvo u svom poslovanju djelovalo u okviru zakonskih okvira;

da li su poduzete sve mjere za osiguranje, ubiranje i čuvanje javnih prihoda;

da li su isplate javnih rashoda ili korištenje javnih prihoda vršene po odgovarajućim propisima i za svrhe utvrđene tim propisima.

Ciljevi koji su postavljeni prije otpočinjanja revizije su u toku revizije u potpunosti ostvareni putem intervjua sa odgovornim licima i uvidom u prateću dokumentaciju.

4 NALAZI I PREPORUKE 

Tim Ureda za reviziju je primjenio analitičke procedure na temelju uzoraka (F BiH standard revizije 230, 320, 520 i 530) i dokazne testove na Federalno ministarstvo prometa i komunikacija u različitim procentima uzoraka ovisno od nivoa značajnosti bilansnih pozicija.

 Osvrt na prethodnu reviziju

U Izvještaju o obavljenoj reviziji finansijskih izvještaja za prethodnu 2001. godinu dati su nalazi i preporuke. Dio nedostataka naveden u nalazima i preporukama je otklonjen uspostavljanjem trezorskog načina poslovanja na nivou F BiH kao što su: pogrešno iskazivanje prihoda i rashoda i djelimično vraćanje vlastitih prihoda na budžet F BiH. 

Preporuka revizora koja se odnosi na obračun i isplatu naknada za odvojeni život je također ispoštovana. 

Za drugi dio nedostataka naveden u nalazima i preporukama u revizorskom izvještaju za 2001. godinu menadžment Federalnog ministarstva prometa i komunikacija nije poduzeo adekvatne mjere kao što su uspostavljanje i funkcionisanje cjelovitog sistema internih kontrola i računovodstvenih procedura i politika i obezbjeđivanje saglasnosti Premijera Vlade F BiH za smještaj uposlenih. 

4.1 Menadžment i sistem internih kontrola 

Prilikom analize rada menadžmenta i sistema internih kontrola u toku revizije, a u skladu sa INTOSAI standardom, izvršena je procjena da li sistem interne kontrole pomaže u zaštiti imovine i resursa, da li se osigurava tačnost i cjelovitost računovodstvenih evidencija i pouzdanost finansijskih izvještaja ministarstva. 

Federalno ministarstvo prometa i komunikacija je rezultate svoga poslovanja i organizacije rada iskazao u godišnjim finansijkim izvještajima za čije iskazivanje je odgovoran menadžment.

Sagledavanje rada menadžmenta je izvršeno sa aspekta :

organizacije rada i osiguranja zakonitosti rada;

pouzdanosti informacija u finansijskim izvještajima i rezultata poslovanja;

uspostave i rada sistema internih kontrola, računovodstvenih procedura i politika.

Menadžment je donio Pravilnik o unutrašnjoj organizaciji Federalnog ministarstva prometa i komunikacija i primjenio je  koncept organizacije i poslovanja kroz unutrašnje organizacione jedinice, sa utvrđenim predmetom rada i izvršiocima posla. 

Revizorski tim je u toku revizije konstatovao da funkcionisanje interne kontrole ne obezbjeđuje menadžmentu potpunu zaštitu imovine, sprečavanje i otkrivanje greške, kao i tačnosti i potpunosti računovodstvene evidencije i pravovremeno pripremanje pouzdanih finansijskih izvještaja ministarstva.

Preporuka menadžmentu :

· da se u cilju veće efikasnosti i boljeg funkcionisanja ministarstva uspostavi cjelovit sistem interne kontrole kao i sistem računovodstvenih procedura i politika, kako bi se sa sigurnošću ostvarila efikasnost poslovanja, postupanje po važećim zakonskim propisima i pouzdanost izvještaja o rezultatima poslovanja.

4.2 usklađenost sa zakonskim propisima

U toku revizije finansijskih izvještaja za 2002. godinu konstatovano je da ministarstvo nije postupilo u skladu sa važećim zakonskim propisima u sljedećim slučajevima:

· Suprotno članu 6. i 22. Uredbe o naknadama za putne troškove je vršeno obračunavanje i isplaćivanje putnih naloga (izostanak ovjere, iskazivanje vremena provedenog na službenom putu, obračun dnevnica).

· Suprotno članu III stav 2. Uputstva o izvršavanju budžeta sa jedinstvenog računa Trezora djelimično se prilikom isplata sa blagajne nije vršilo ovjeravanje i potpisivanje računa.

Suprotno članu 15. i 16. Uredbe o naknadama i drugim materijalnim pravima rukvoditelja izvršnih organa vlasti F BiH i službenika federalnih ministarstava i drugih tijela federalne uprave, nije obezbijeđena saglasnost Premijera za korištenje hotelskog smještaja kao ni saglasnost za korištenje privatnog smještaja uposlenih.

· Suprotno članu 5. stava 7. Uputstva o izvršavanju budžeta sa jedinstvenog Trezora, ministarstvo nije poduzelo adekvatne mjere za osiguranje, ubiranje i čuvanje javnih prihoda, evidentiranje istih, kao i odgovarajuće mjere u cilju naplate.

· Ministarstvo nije postupilo u skladu sa članom 23. Uredbe o računovodstvu budžeta/proračuna i članom 73. Pravilnika o knjigovodstvu budžeta/proračuna u F BiH, kojim je propisana obaveza da budžetski korisnici najmanje jednom godišnje usklađuju stanje sredstava i njihovih izvora iskazanih u knjigovodstvu sa stvarnim stanjem utvrđenim popisom (inventurom). Popisom se utvrđuje stvarno stanje stvari, materijalnih i sličnih stvari, potraživanja i obaveza budžeta i budžetskih korisnika na dan 31.12. tekuće godine. Popis potraživanja i obaveza nije obavljen pa tako nije bilo moguće izvršiti usaglašavanje knjigovodstvenog stanja obaveza i potraživanja sa stvarnim stanjem.

Preporuka menadžmentu :

· da se putni nalozi popunjavaju i obračunavaju u skladu sa članom 6. i 22. Uredbe o naknadama za putne troškove;

da se u skladu sa članom III stav 2. Uputstva o izvršavanju budžeta sa jedinstvenog računa Trezora kod isplata iz blagajne obezbjedi ovjera dokumentacije od strane ovlaštene osobe;

da se u skladu sa članom 15. i 16. Uredbe o naknadama i drugim materijalnim pravima rukvoditelja izvršnih organa vlasti F BiH i službenika federalnih ministarstava i drugih tijela federalne uprave obezbjedi saglasnosti Premijera za korištenje smještaja uposlenih;

da se u skladu sa članom V stav 7. Uputstva o izvršavanju budžeta sa jedinstvenog računa Trezora poduzmu sve mjere za osiguranje, ubiranje i čuvanje javnih prihoda, evidentiranje istih, kao i adekvatne mjere u cilju naplate istih;

da se u skladu sa članom 23. Uredbe o računovodstvu budžeta/proračuna u F BiH i članom 73. Pravilnika o knjigovodstvu budžeta/proračuna u F BiH najmanje jednom godišnje i to 31.12. izvrši usklađivanje knjigovodstvenog stanja sredstava i obaveza sa stvarnim stanjem.

4.3 Donošenje i izvršenje proračuna
Budžet Federalnog ministarstva prometa i komunikacija za 2002. godinu donešen je 30.03.2002. godine. U toku 2002. godine izvršene su unutarnje preraspodjele planiranih sredstava budžetom sa jedne pozicije na drugu na osnovu Odluka Vlade F BiH bez saglasnosti Parlamenta.

4.3.1 Prihodi 

Federalno ministarstvo prometa i komunikacija se u 2002. godini finansiralo iz Budžeta FBiH u ukupnom iznosu od 31.109.638 KM ili manje za 47,37 % u odnosu na plan. Federalno ministarstvo prometa i komunikacija je ostvarivalo i vlastite prihode na osnovu Zakona o cestama, Zakona o bezbjednosti prometa i Pravilnika za tehnički pregled vozila i drugim poslovima koji se obavljaju u stanicama za tehnički pregled kao i po osnovu godišnje naknade za upotrebu cesta koja se plaća za motorna i priključna vozila, naknade za vanrednu upotrebu cesta i za postavljanje natpisa u cestovnom pojasu, naknade za korištenje zemljišta u putnom pojasu i drugog zemljišta koje pripada magistralnoj (federalnoj) cesti.

Prema finansijskim izvještajima, ostvareno je 2.555,00 KM vlastitih prihoda, što ne predstavlja stvaran iznos vlastitih prihoda.

Federalno ministarstvo prometa i komunikacija nije poduzelo adekvatne mjere za osiguranje, ubiranje i čuvanje javnih prihoda, evidentiranje istih,  kao i odgovarajuće mjere u cilju naplate.

Preporuka menadžmentu :

· da se u skladu sa članom V stav 7. Uputstva o izvršavanju budžeta sa jedinstvenog računa Trezora poduzmu sve mjere za osiguranje, ubiranje i čuvanje javnih prihoda, evidentiranje istih,  kao i adekvatne mjere u cilju naplate.

4.3.2 Rashodi 

Ukupno ostvareni rashodi u 2002. godini iznose 31.117.592,75 KM i u odnosu na planirane su manji za 47,36 %. U navedenom iznosu je sadržan iznos od 7.954,31 KM koji se odnosi na rashode od internih transakcija i nije iskazan u slijedećoj tabeli.

Ostvareni rashodi i izdaci u 2002. godini

	R.b
	Opis
	Budžet za 2002.god
	Raspoloživa sredstva 31.12.2002.
	Izvršenje Budžeta za 2002.god.
	Index

5/3

	1
	2
	3
	4
	5
	6

	RASHODI I IZDACI ( I+II)
	59.108.978
	31.127.585
	31.109.638
	52,63

	I Tekući rashodi ( a+b+c+d )
	16.100.848
	16.140.885
	16.122.938
	100,13

	a) Plaće i naknade ( od 1 do2 )
	672.100
	731.204
	728.622
	108,41

	1.
	Bruto plaće i naknade
	484.100
	469.100
	466.608
	96,38

	2.
	Naknade troškova zaposlenima
	188.000
	262.104
	262.014
	139,37

	b) Doprinosi poslodavca
	53.800
	53.800
	51.900
	96,46

	3.
	Doprinosi na teret poslodavca
	53.800
	53.800
	51.900
	96,46

	c) Izdaci za materijal i usluge
	374.948
	295.881
	282.416
	85,32

	4.
	Putni troškovi
	22.148
	29.932
	27.288
	123,20

	5.
	Izdaci za energiju
	8.820
	12.520
	12.443
	141,07

	6.
	Izdaci za komunalne usluge
	88.200
	62.199
	57.911
	65,65

	7.
	Nabavka materijala
	98.000
	29.637
	29.533
	30,13

	8.
	Izdaci za usluge prevoza i goriva
	17.052
	29.039
	27.318
	160,20

	9.
	Unajmljivanje imovine i opreme
	70.560
	94.377
	94.377
	133,75

	10.
	Izdaci za tekuće održavanje
	12.348
	17.394
	16.330
	132,25

	11.
	Izdaci za osiguranje i bankarske usluge
	34.300
	8.300
	4.780
	13,93

	12.
	Ugovorene usluge
	23.520
	12.483
	12.436
	52,87

	d) Tekući transferi
	15.000.000
	15.060.000
	15.060.000
	100,40

	13.
	Transferi željeznicama-subvencije
	15.000.000
	15.000.000
	15.000.000
	100,00

	14.
	 Grantovi općinama
	-
	60.000
	60.000
	-

	e) Neizmirene obaveze iz preth.godina
	18.770.630
	-
	-
	-

	14.
	Neizmirene obaveze iz preth.godina
	18.770.630
	-
	-
	-

	II  Izdaci za nabavku stalnih sredstava
	24.237.500
	14.250.000
	14.250.000
	58,79

	15.
	Izdaci za nabavku stalnih sredstava
	24.237.500
	14.250.000
	14.250.000
	58,79

	III Otplate dugova primljenih kroz državu
	-
	736.700
	736.700
	-

Naknade troškova zaposlenih u 2002. godini isplaćene su u iznosu od 262.013,79 KM i za 39,37 % su veće od planiranih. Navedene naknade odnose se na:

· Naknade za prevoz sa posla i na posao


                                     31.033,00 KM

· Naknade za troškove smještaja



                                     42.300,50 KM

· Naknade za odvojeni život



                                     86.159,25 KM

· Naknade za topli obrok




                                     77.137,13 KM
· Regres za godišnji odmor



                                     20.644,50 KM

· Jubilarne nagrade




                                       3.280,00 KM

· Naknade za bolovanje




                                            43,41 KM

· Porez na dodatna primanja



                                       1.200,00 KM
· Naknade ze privremene i povremene poslove

                                          216,00 KM

Naknade za troškove smještaja (isplaćene u iznosu od 42.300,50 KM) odnose se na troškove privatnog i hotelskog smještaja za uposlene koji su u skladu sa zakonom privremeno raspoređeni ili upućeni na rad van mjesta prebivališta. Naknade za korištenje privatnog smještaja isplaćivane su mjesečno u linearnom iznosu od 150,00 KM za zaposlenog. 

Uvidom u prezentiranu dokumentaciju, revizorski tim je konstatovao da za korištenje privatnog i hotelskog smještaja uposlenih nije obezbijeđena saglasnost Premijera.

Naknade za odvojeni život isplaćivane su na osnovu Uredbe o naknadama i drugim materijalnim pravima rukovoditelja izvršnih organa vlasti F BiH i službenika federalnih ministarstava i drugih tijela federalne uprave odnosno u visini 70% prosječne plaće ostvarene u F BiH u prethodnom mjesecu. Međutim ispostavljena Rješenja uposlenima za korištenje naknada za odvojeni život nisu usklađena sa izmjenama i dopunama navedene Uredbe.

Jubilarne nagrade za stabilnost u radu, darovi djeci i slično su isplaćeni u iznosu od 3.280,00 KM. Jubilane nagrade isplaćene su zaposlenima sa navršenih 5 godina neprekidnog rada u organu uprave u iznosu od 880,00 KM. Za porez na dodatna primanja u iznosu od 50% na isplaćeni iznos naknade revizorskom timu nije prezentirana adekvatna dokumentacija o obračunu i uplati. Za preostali iznos isplaćenih jubilarnih nagrada također nije prezentirana odgovarajuća dokumentacija tako da revizorski tim nije mogao utvrditi na šta se odnose navedene naknade.

Izdaci za materijal i usluge u 2002. godini isplaćeni su iznosu od 282.416,20 KM i za 24,67 % su manji od planiranih.

Najveće stavke navedenih rashoda čine unajmljivanje imovine i opreme 33,41%, izdaci za komunalne usluge 20,51%, nabavka materijala 10,46%, izdaci za usluge pijevoza i goriva 9,67% te putni troškovi 9,66% što je ukupno 83,71% izdataka za materijal i usluge. Ostali rashodi čine 16,29% a to su izdaci za energiju, izdaci za tekuće održavanje, izdaci za osiguranje i bankarske usluge te ugovorene usluge.

Putni troškovi su isplaćeni u iznosu od 27.288,00 KM i za 23,20% su veći od planiranih. 

Uvidom u prezentiranu dokumentaciju revizorski tim je konstatovao da su pojedini putni nalozi obračunati, likvidirani i isplaćeni bez potpune dokumentacione osnove i bez ovjere nadležnih lica.

Najveću stavku u izdacima za komunalne usluge čine izdaci za telefonske i PTT usluge u ukupnom iznosu od 52.697,80 KM.

Uvidom u prezentiranu dokumentaciju, revizorski tim je konstatovao da se prilikom nabavke materijala u ukupnom iznosu od 29.533,42 KM provodila Uredba o postupku nabavke robe, usluga i ustupanja radova.

Unajmljivanje imovine i opreme iznosi 94.376,98 KM i odnosi se na unajmljivanje poslovnog prostora. Navedeni izdaci odnose se na troškove po osnovu Ugovora o zakupu poslovnog prostora broj:567/02 od 12.02.2002. godine zaključenim sa Ž BiH-Direkcija Mostar.

Treba posebno ukazati da ministarstvo u svom poslovanju ostvaruje visoke izdatke za unajmljivanje imovine i opreme, putnih troškova, smještaja i odvojenog života zbog toga što su uposlenici smješteni u Sarajevu i Mostaru, a sjedište ministarstva je u Mostaru.

Tekući transferi u iznosu od 15.060.000 KM su doznačeni korsnicima na osnovu usvojenog budžeta za 2002. godinu te na osnovu Odluka Vlade F BiH. Tim Ureda za reviziju je utvrdio da su navedeni transferi doznačavani bez posebno utvrđenih kriterija. U toku revizije je od odgovornih osoba u ministarstvu traženo da dostave na uvid izvještaje korisnika o utrošku navedenih sredstava, ali nam je odgovoreno da se izvještaji dostavljaju na uvid Vladi F BiH i isti nisu dostavljeni revizorskom timu.

Navedeni transferi odnose se na:

Subvencije javnim preduzećima-Željeznicama BiH u iznosu od 15.000.000,00 KM na osnovu usvojenog budžeta za 2002. godinu, Zakona o izvršenju budžeta za 2002. godinu i u skladu sa Planom poslovanja za 2002. godinu koje su izradile Ž FBiH. Doznake su vršene u jednakim mjesečnim tranšama.

Grant općini Vogošća za gradnju stadiona u Semizovcu u iznosu 60.000,00 KM na osnovu Odluke Vlade F BiH broj: 414/02.

Izmirenje obaveza iz prethodnih godina koje su planirane budžetom za 2002. godinu u iznosu od 18.770.630,00 KM preuzela je Vlada F BiH.

Izdaci za nabavku stalnih sredstava koji su planirani budžetom za 2002. godinu a ostvareni u iznosu od 14.250.000,00 KM se odnose na doznake Direkciji cesta F BiH na ime pripremnih radova za izgradnju autoputa. I za ovaj dio transfera u toku revizije također nije prezentiran izvještaj korisnika o utrošku navedenih sredstava.

Otplate dugova primljenih kroz državu koje su ostvarene u iznosu od 736.700,00 KM i odnose se na:

Plaćanje prve tranše duga Željeznica F BiH Mađarskim željeznicama (MEV) u iznosu od 368.350,00 KM a na osnovu Odluke Vlade F BiH broj: 335/02 od 04.07.2002. godine sa pozicije Tekuće rezerve Vlade F BiH.
Plaćanje druge tranše duga Željeznica F BiH Mađarskim željeznicama (MEV) u iznosu od 368.350,00 KM a na osnovu Odluke Vlade F BiH broj:688/02 od 27.12.2002. godine na teret pozicije Transfer za posebne namjene-elementarne nepogode na razdjelu Federalna uprava za civilnu zaštitu.
  Preporuka menadžmentu:

· da se u skladu sa članom 15. i 16. Uredbe o naknadama i drugim materijalnim pravima rukovoditelja izvršnih organa vlasti F BiH i službenika federalnih ministarstava i drugih tijela federalne uprave obezbjedi saglasnosti Premijera za korištenje smještaja uposlenih koji imaju pravo na naknadu za odvojeni život;

· da se kompletira adekvatna dokumentacija za sve izvršene isplate (jubilarne nagrade, putni nalozi);

· da se donesu pisani kriteriji za doznačavanje tekućih transfera korisnicima, te da se razmotri ekonomska opravdanost vršenja tranfera na ovaj način i poboljša nadzor nad namjenskim trošenjem transfera;

· da ministarstvo smanji troškove unajmljivanja imovine i opreme, službenih putovanja, odvojenog života i troškova smještaja na način da uposlenici svoje redovne poslove obavljaju u sjedištu u Mostaru;

· da se vrši stalni nadzor nad utroškovm doznačenih sredstava Željeznicama F BiH (15.000.000 KM) i Direkciji cesta F BiH (14.250.000 KM).

4.4 Stalna sredstva

Izvršen je uvid u poziciju vezanu za stalna sredstva i to: evidentiranje, knjiženje nabavki, obračun amortizacije, popis, knjiženje viškova i manjkova, poštivanje Uredbe o postupku nabavke robe, usluga i ustupanje radova. 

Stanje stalnih sredstava je utvrđeno Diobenim bilansom između Federalnog ministarstva prometa i komunikacija i Direkcije cesta koji je sačinjen prilikom izdvajanja Direkcije cesta iz Federalnog ministarstva prometa i komunikacija.

Timu za reviziju nije dostavljen finansijski dio Diobenog bilansa tako da ne možemo potvrditi iskazano stanje stalnih sredstava kao ni početna stanja 01.01.2002.godine.

	Rb
	O  P  I  S
	Nabavna vrijednost
	Ispravka vrijednosti
	Sadašnja vrijednost

	
	1
	2
	3
	4

	1
	Namještaj
	8.568,54
	4.362,19
	4.206,35

	2
	Komjuterska oprema
	116.463,80
	87.444,07
	29.019,73

	3
	Oprema za prenos podataka i glasa
	35.584,10
	16.549,13
	19.034,97

	4
	Ostale kancelarijske mašine
	8.205,57
	8.000,54
	205,03

	5
	Motorna vozila
	185.172,07
	91.132,77
	94.039,30

	6
	Plovna vozila
	1.601,60
	400,40
	1.201,20

	7
	Mašine, uređaji, alati i instalacije
	2.600,00
	367,60
	2.142,50

	
	UKUPNO:
	358.095,68
	208.246,60
	149.849,08


Sravnjenje stvarnog sa knjigovdstvenim stanjem stalnih sredstava izvršeno je na dan 31.12.2002. godine.

Uvidom u dokumentaciju je utvrđeno da u 2002. godini nije bilo nabavke stalnih sredstava.

Preporuka menadžmentu:

· da se Uredu za reviziju u što kraćem roku dostavi finansijski dio Diobenog bilansa.

4.5 Novčana sredstva 

Cjelokupno poslovanje Federalnog ministarstva prometa i komunikacija je obavljano preko jedinstvenog računa Trezora i blagajne.

Uvidom u finansijske izvještaje, Tim Ureda za reviziju je utvrdio da je na poziciji razgraničenih rashoda iskazan iznos od 1.489.867,10 KM koji se odnosi na otvoreni akreditiv iz sredstava koja su planirana budžetom za 2001. godinu za izgradnju mosta u Čapljini. Također je izvršen uvid u dokumentaciju vezanu za izgradnju navedenog mosta. Ovaj akreditiv je zatvoren izmirivanjem obaveza u 2003. godini. 

4.6 Potraživanja

Ministarstvo porometa i komunikacija nije obezbjedilo nadzor nad naplatom vlastitih prihoda niti je napravilo popis potraživanja na dan 31.12.2002. godine.

Preporuka menadžmentu :

· da se obezbijedi nadzor nad naplatom vlastitih prihoda kao i popis potraživanja na dan 31.12.2002. godine.

4.7 Obaveze

Izvještaj komisije o popisu na dan 31.12.2002. godine ne sadrži popis obaveza.

	Opis
	Stanje neizm.obaveza 31.12.2002. 
	Vrsta obaveze
	Neizmireno na dan 31.05.2003.

	1
	2
	3
	4

	Neto plaće
	20.346,19
	Neto plaće
	-

	Porez na plaće
	1.141,47
	Porez na plaće
	-

	Obaveze za naknade plaća
	2.483,19
	Naknade plaća
	-

	Topli obrok
	6.243,75
	Službenici ministarstva
	-

	Prevoz
	2.530,00
	Službenici ministarstva
	-

	Odvojeni život
	6.291,72
	Službenici ministarstva
	-

	Smještaj
	1.950,00
	Službenici ministarstva
	-

	Doprios na teret poslodavca
	14.604,09
	PIO BiH
	-

	Izdaci za električnu energiju
	420,49
	JP Elektroprivreda
	-

	Odvoz smeća
	33,09
	JKP RAD
	-

	Izdaci telefon. i poštanskih usluga
	3.782,90
	JP BIH Telecom

JP BIH Pošta 
	-

	Ostale komunalne usluge
	38,94
	Vodovod
	-

	Gorivo
	2.307,48
	Energopetrol+Kuna
	-

	Unajmljivanje  prostora ili zgrada
	9.006,91
	Željeznice
	-

	Materijal za opr.i održ.vozila
	1.897,78
	Crown Agents+Mikron+ASA PVA
	-

	Osiguranje
	570,00
	Sarajevo Osiguranje
	-

	Ugovorene usluge
	3.395,12
	Sanitacija-Avaz-Revicon-Alden Print
	-

	U K U P N O
	77.043,12
	
	-


Navedene obaveze su evidentirane u Trezoru F BiH i izmirene su u 2003. godini.

Preporuka menadžmentu :

· da se u skladu sa članom 23. Uredbe o računovodstvu budžeta/proračuna i članom 73. Pravilnika o knjigovodstvu budžeta/proračuna u F BiH, utvrdi stvarno stanje obaveza budžeta i budžetskih korisnika na dan 31.12. tekuće godine. Popis obaveza nije obavljen pa tako nije bilo moguće izvršiti usaglašavanje knjigovodstvenog stanja obaveza sa stvarnim stanjem. Ministarstvo mora sve obaveze izmiriti u tekućoj godini, a ne na teret Budžeta naredne godine.

4.8 Računovodstvo

Federalno ministarstvo prometa i komunikacija nije internim aktom (Pravilnikom o računovodstvu i računovodstvenim politikama) a u skladu sa Kodeksom računovodstvenih načela i računovodstvenih standarda F BiH i Zakonom o računovodstvu, reguliralo pitanja vezano za računovodstveno evidentiranje, vrste knjigovodstvenih dokumenata, način izdavanja, rokove i smjernice kretanja knjigovodstvene dokumentacije, inventarisanje, evidentiranje sitnog inventara, priznavanje prihoda i računovodstveni nadzor. 

Finansijski izvještaji su sačinjeni na propisanim obrascima i uredno su popunjeni. Knjigovodstveno evidentiranje se vrši u skladu sa Pravilnikom o knjigovodstvu budžeta u F BiH. Uvidom u dokumentaciju, Tim za reviziju je konstatovao da su pojedine isplate putnih naloga obračunate, likvidirane i isplaćene bez potpune dokumentacije i bez ovjere nadležnih osoba. Dokumentacija koja nije vezana za blagajnu se ovjerava (na dokumentima postoje potpisi ovlaštenih osoba). Knjigovodstvene evidencije su zasnovane na hronološkom prikazivanju nastalih poslovnih promjena i stanja. Federalno ministarstvo prometa i komunikacija knjigovodstvene promjene evidentira putem Trezora i na taj način koristi jedinstven informatički sistem na nivou F BiH za vođenje knjigovodstva. Pristup navedenom informatičkom sistemu sa odgovarajućom zaštitom ima svaka osoba u domenu svog posla za koji je zadužena.

Preporuka menadžmentu :

· da se internim aktom reguliraju računovodstvene politike vezane za evidentiranje poslovnih promjena, u skladu sa članom 10. Zakona o računovodstvu i prema Načelima od 146. do 166. Kodeksa i Računovodstvenih načela.

· da se obezbjedi ovjera dokumentacije u blagajni, kao i da se isplate putnih naloga vrše uz pravilan obračun, likvidaciju te priloženu adekvatnu dokumentaciju.
5   ZAKLJUČAK

Na kraju, smatramo da ministarstvo treba ukloniti, ponavljamo kao vrlo važno, sljedeće:

· da se u cilju veće efikasnosti i boljeg funkcionisanja ministarstva uspostavi cjelovit sistem interne kontrole kao i sistem računovodstvenih procedura i politika, kako bi se sa sigurnošću ostvarila efikasnost poslovanja, postupanje po važećim zakonskim propisima i pouzdanost izvještaja o rezultatima poslovanja;

· da se donesu pisani kriteriji za doznačavanje tekućih transfera korisnicima, te da se razmotri ekonomska opravdanost vršenja tranfera na ovaj način;

· da se smanje troškovi unajmljivanja imovine i opreme, službenih putovanja, odvojenog života, troškovi smještaja na način da uposlinici obavljaju svoje redovne poslove u sjedištu u Mostaru;

· da se vrši bolji nadzor nad utroškom doznačenih sredstava Željeznici F BiH (15.000.000 KM) i Direkciji cesta F BiH (14.250.000 KM)

· da se u skladu sa članom V stav 7. Uputstva o izvršavanju budžeta sa jedinstvenog računa Trezora poduzmu sve mjere za osiguranje, ubiranje i čuvanje javnih prihoda, evidentiranje istih, kao i adekvatne mjere u cilju naplate;

Uklanjanjem ovih nedostataka osigurat će se zakonitost i efikasnost poslovanja, a finansijski izvještaji davat će sliku istinitog i fer prikazivanja poslovanja ministarstva.

6 KOMENTAR

U ostavljenom roku, Federalno ministarstvo prometa i komunikacija, dopisom broj 08-14-693/03 od 15.08.2003. godine, pismeno se očitovalo o Izvještaju o izvršenoj reviziji finansijskih izvještaja na dan 31.12.2002. godine. Na dato mišljenje kao i određeni broj nalaza data su dodatna obrazloženja i primjedbe.

Dodatna obrazloženja i primjedbe, koja se odnose na: uspostavljanje jedinstvenog sistema interne kontrole, uspostavljanje računovodstvenih procedura i politika, visoke troškove unajmljivanja imovine i opreme, putnih troškova, goriva, smještaja uposlenika i troškove odvojenog života, ne poduzimanje svih mjera za osiguranje ubiranja i čuvanja javnih prihoda, evidentiranje istih, kao i adekvatne mjere u cilju naplate, ne dostavljanje finansijskog dijela Diobenog bilansa te ne dostavljanje pisanih kriterija za doznačavanje tekućih transfera korisnicima, nisu utjecali na već konstatirane nalaze u revizorskom Izvještaju.

                                                                                                                          Tim Ureda za reviziju :

                                                                                                                                ______________ 

                                                                                                                              Fuad Velić,dipl.ecc 

                                                                                                                               _______________

                                                                                                                           Dijana Šutalo,dipl.ecc

Sheet1

		R.b		Opis		Budžet		Raspoloživa sredstva		Izvršenje Budžeta		Index

												5-Mar

		1		2		3		4		5		6

		RASHODI I IZDACI ( I+II)				59,108,978		31,127,585		31,109,638		52.63

		I Tekući rashodi ( a+b+c+d )				16,100,848		16,140,885		16,122,938		100.13

		Plaće i naknade				672,100		731,204		728,622		108.41

		1.		Bruto plaće i naknade		484,100		469,100		466,608		96.38

		2.		Naknade troškova zaposlenima		188,000		262,104		262,014		139.37

		Doprinosi poslodavca				53,800		53,800		51,900		96.46

		3.		Doprinosi na teret poslodavca		53,800		53,800		51,900		96.46

		Izdaci za materijal i usluge				374,948		295,881		282,416		85.32

		4.		Putni troškovi		22,148		29,932		27,288		123.2

		5.		Izdaci za energiju		8,820		12,520		12,443		141.07

		6.		Izdaci za komunalne usluge		88,200		62,199		57,911		65.65

		7.		Nabavka materijala		98,000		29,637		29,533		30.13

		8.		Izdaci za usluge prevoza i goriva		17,052		29,039		27,318		160.2

		9.		Unajmljivanje imovine i opreme		70,560		94,377		94,377		133.75

		10.		Izdaci za tekuće održavanje		12,348		17,394		16,330		132.25

		11.		Izdaci za osiguranje i bankarske usluge		34,300		8,300		4,780		13.93

		12.		Ugovorene usluge		23,520		12,483		12,436		52.87

		Tekući transferi				15,000,000		15,060,000		15,060,000		100.4

		13.		Transferi željeznicama-subvencije		15,000,000		15,000,000		15,000,000		100

		14.		Grantovi općinama		-		60,000		60,000		-

		Neizmirene obaveze iz preth.godina				18,770,630		-		-		-

		14.		Neizmirene obaveze iz preth.godina		18,770,630		-		-		-

		Izdaci za nabavku stalnih sredstava				24,237,500		14,250,000		14,250,000		58.79

		15.		Izdaci za nabavku stalnih sredstava		24,237,500		14,250,000		14,250,000		58.79

		Otplate dugova primljenih kroz državu				-		736,700		736,700		-

		Opis		Izvršenje Budžeta za 2002.god.

		RASHODI I IZDACI		31,109,638

		Bruto plaće i naknade		466,608

		Naknade troškova zaposlenima		262,014

		Doprinosi na teret poslodavca		51,900

		Izdaci za materijal i usluge		282,416

		Transferi željeznicama-subvencije		15,000,000

		Grantovi općinama		60,000

		Neizmirene obaveze iz prethodnih godina		0

		Izdaci za nabavku stalnih sredstava		14,250,000

		Otplate dugova primljenih kroz državu		736,700

